
YELELA   
 
1. Funda ikhaseli ngokukhulu ukuyelela ngaphambi kobana uphendule imibuzo.   

 
2. 
 

Ungalingi ukufunda iphepha lemibuzo loke. Qala ikhasi lokumumethweko 
elisekhasini elilandelako bese utshwaya iinomboro zemibuzo ebuzweko 
ngeencwadi ozifundileko kilomnyaka. Ngemuva kwalapho, funda imibuzo le 
bese ukhetha leyo ofisa ukuyiphendula. 

 
 
 

 
 

 
3. Iphepheli LINEENGABA EZINTATHU:   
 
 ISIGABA A: 

ISIGABA B: 
ISIGABA C: 

Inovela (35) 
Iindaba ezifitjhani (35) 
Iinkondlo (35) 

 

 
4. Landela imiyalo onikelwe yona ekuthomeni kwaleso naleso sigaba 

ngokuyelela okukhulu. 
 

 
5. 
 
 
 
 
 
 

Phendula IMIBUZO EMIBILI seyiyoke, MUNYE umbuzo KINOFANA ngiziphi 
iingaba EZIMBILI.  
 
• PHENDULA UMBUZO MUNYE KUSIGABA A 
• PHENDULA UMBUZO MUNYE KUSIGABA B 
• UKATELELEKILE UKUPHENDULA NANYANA NGIYIPHI IMIBUZO 

EMIBILI KUSIGABA C 

  
 

 
6. 
 
7. 

Sebenzisa irhelo lokuhlola ukuqinisekisa bona yoke imibuzo uyiphendulile. 
 
Tlola iinomboro zeempendulo njengombana zinjalo ephepheni lemibuzo. 

 

 
8. Thoma isigaba ESINYE NESINYE ekhasini ELITJHA.   
 
9. Isikhathi esiphakanyisiweko sokuphendula isigaba ngasinye: 

 
ISIGABA A:  Pheze imizuzu ema-40 
ISIGABA B:  Pheze imizuzu ema-40 
ISIGABA C:  Pheze imizuzu ema-40 

IKHASI LETHEYIBULA LOKUMUMETHWEKO 
 
Ikhaseli lizokusiza abafundi kobana bakhethe imibuzo ebafisa ukuphendula ngayo 
ngaphandle kokufunda iphepha loke lemibuzo. 

  

 

 
 
 
 
 
 
 
 
 
 
 
 
 
 
 
 
 
 

ISIGABA A:  INOVELA 
 
Phendula NOFANA ngiwuphi umbuzo OWODWA. 
INOMBORO YOMBUZO UMBUZO IMITLOMELO INOMBORO 

YEKHASI 
1.  UBonakele Umbuzo omude  35 5 

NOFANA  
2.  UBonakele Umbuzo onemibuzo emifitjhani  35 5 
 
ISIGABA B:  IINDABA EZIFITJHANI 
 
Phendula NOFANA NGIWUPHI umbuzo OWODWA. 

 
 
 
 

3.  UZangenzani Umbuzo omude  35 8 
NOFANA  

4.  UZangenzani Umbuzo onemibuzo emifitjhani  35 8 
 
ISIGABA C:  IINKONDLO 
 
Phendula NOFANA ngiyiphi imibuzo EMIBILI. 

 
 
 
 

5.  Isirholwani Umbuzo onemibuzo emifitjhani   17½  10 
NOFANA  

6.  Ithabo likuphi Umbuzo onemibuzo emifitjhani  17½ 11 
NOFANA  

7.  Umona Umbuzo onemibuzo emifitjhani  17½ 13 
NOFANA  

8.  Erholweni  
     lakaNomtjharhelo 

Umbuzo onemibuzo emifitjhani  17½ 14 

IRHELO LOKUQINISEKISA 
 
Tlola itshwayo (√) erhelweni lokuqinisekisa elilandelako ukuhlola bona uphendule yoke 
imibuzo elindelekileko. 

  

 
ISIGABA IINOMBORO 

ZEMIBUZO 
INANI LEEMIBUZO 

EZOKUPHENDULWA
ITSHWAYO 

ISIGABA A:   1  
UMBUZO 1 1   
UMBUZO 2 2.1.1–2.2.10   
ISIGABA B:  1  
UMBUZO 3 3   
UMBUZO 4 4.1–4.17   
ISIGABA C:  2  
UMBUZO 5 5.1–5.11   
UMBUZO 6 6.1–6.9   
UMBUZO 7 7.1–7.9   
UMBUZO 8 8.1–8.11   

ISIGABA A:  INOVELA 
 
Phendula umbuzo OWODWA kwaphela kilesisigaba (UMBUZO 1 nofana UMBUZO 2). 

  

 
UMBUZO 1:  UBONAKELE – M Sikosana   
 
Hlathulula ngesakhiwo (isingeniso, umzimba nesiphetho) senovela ethi, 'UBonakele'. 
Ipendulwakho ingadluli emagameni ali-190 ukuya kwama-240. 

  
[35] 

 
NOFANA 

 
UMBUZO 2:  UBONAKELE – M Sikosana   
 
2.1 Fundisisa isiqetjhana esilandelako bese uphendula imibuzo.   
 
 Bengithi ngilinga ukukwenza umuntu, ngikubuza kuhle ngendaba 

yokuhlongakala kukaBafunani wena uyangiphudlhela nje. 
Bathe basaphikisana ngamezwi njalo, kwangena uNaMndebele. Zange 
asabuza wavele wakhwela wazehlela kuNaSilombo. UNaSilombo wavele 
wazibonela bonyana yipi acalene nayo le. Wabona bonyana kufanele 
angazithambisi ngombana angeze akhutjhwa mfazi omunye emzinakhe.   
'Mahlangu bengingazi bonyana namadoda ayakwazi ukuphenduka abe 
migobha njengawe nje. Uyinyoka! Soke isikhathesi uthulile awungitjeli 
bonyana uze nalomfazana wakho ongazi nabantu bonyana bayini. 
Uzangifunda kuhle namhlanje bonyana ngingubani mina …' Atjho njalo 
abandamele kuNaMndebele atjho ukumsusa phambi kwakhe ngephini 
alidobhe phezu kwetafula khona ngekhwitjhinapha. UNaMndebele kube 
ngasuthi ucalene nepukani nje. Ngombana azange aphazame nokuphazama, 
wasuka nje wamphendula wathi: 'Uthini NaSilombo? Ubiza mina mfazi 
womtjhado wakaMahlangu, 'ngomfazana'? Mina lapha wena!' Atjho ambetha 
ngehlanakela, kudume indlu ngasuthi izulu liyaduma. 
'Kade ngakutjela NaSilombo, bonyana isesengezincani lezo ngombana 
okukhulu kuyeza, Ngakutjela bona mhlana ngibuyako wena uza …' Kungene 
uBonakele. Wangena kwaba kanye, kwaba ngathi kungene ikosi yenarha 
ngombana kwathi bona angene, wajama phambi kuka NaSilombo, kwaphola 
nezwanini kuNaSilombo. 

  

 
 2.1.1 Tlola bona Liqiniso namtjhana Akusilo iqiniso na. 

 
UNaSilombo usebenzisa igama elithi mfazana nakakhuluma 
noNaMndebele ngombana unyaza isithunzi sakaNaMndebele. 

 
 
 
(1) 

 
 2.1.2 Tlola amabizo wabafazi ABABILI abalwako esiqetjhaneni 

esingehla. 
(2) 

 
 2.1.3 UNaSilombo usebenzise ini ukulwa noNaMndebele? (1) 
 
 2.1.4 UNaSilombo ubonakala angamthandi uNaMdebele. Khuyini 

abayibangako? 
 
(2) 

 2.1.5 Tlola unobangela wokobana uNaMndebele afulathele umzakhe 

aziphe inarha. 
 
(2) 

 
 2.1.6 Ingabe uBafunani wabulawa yini? (2) 
 
 2.1.7 Tlola igama likamma obekasebenza noNaMndebele. (1) 
 
 2.1.8 Ngubani ibizo lakasonghwana kaBonakele? (1) 
 
 2.1.9 Mzukwana uBonakele atjhiya ikwabo wathi uzokubuya 

azokukhupha uyise kilesi sikhungo. Ngawakho amezwi hlathulula 
bona kungebangalani uBonakele abiza umuzi kayise ngesikhungo. 
Tlola amaphuzu AMABILI. 

 
 
 
(4) 

 
 2.1.10 Ucabanga bona umlingisi onguNaSilombo uvezwe njengomlingisi 

onjani? Sekela ipendulwakho ngemida engadluliko 
KWEMITHATHU. 

 
 
(3) 

 
2.2 Fundisisa isiqetjhana esilandelako bese uphendula imibuzo.   
 
 Amakhaza nawo gade angazibeki phasi kodwana uBonakele gade 

kungamtshwenyi khulu lokho ngombana khabe angasi ngilomhlobo 
wabesanyana abathembako, abagelagela neembandama njengamaqhegu 
nabogogo kodwana yena nakwenzekileko wafumana ukudla kokubambisa 
ithumbu namanzi wokuthambisa umphimbo, lokho kwanele kuye. Ngokuhlala 
kwakhe kwaMbuyiseli, umzimbakhe khabe sewuthoma ukuhlumahluma godu. 
Bewusithi nawumcalako ubone bonyana uzakukhula abe yindoda enamandla 
neqinileko.   
 
UBonakele wasuka ekuseni wangena indlela athi ufuna umsebenzi. Bekusithi 
lokha nakabandamela ngemzini wabamhlophe, afikelwe kukwesaba bese 
uyajika angakangeni abawe umsebenzi. Kuthe lokha nakasagelagela kwenye 
inarha yebhuru, kwavela umnikazi wenarha leyo. UBonakele wezwa nje 
ngepera seyijama phambi kwakhe. Uthe nakathi ucala bona ikhwelwe 
ngubani, wazithela phezu kwendoda ede, wabona sekumhlophe phambi 
kwakhe. Kwaphola ngitjho nalaya asezwanini. Waziqinisa ingasuthi akukho 
okwenzekileko. 
 
'Mina bambile wena, yini wena funa lapha? Wena sgebengu hi! Mina yazi 
wena funa tjontja lapha!' kwatjho umnikazi wenarha, watjho ukugoma 
uBonakele ngamazinyo aphila. Kanti uyamthusa nje ufuna ukubona bonyana 
umumuntu onjani uBonakele lo. 'Hayi … ha … yi nomzana mina e … ngifuna 
…'   

  

 
 2.2.1 UBonakele ugelagela nemizi yamakhuwa nje wabaleka 

kwaMbuyiseli.  Tlola ukuthi abesana bakwaMbuyiseli benzani 
ukuze kuqothwe uBonakele. 

 
 
(2) 

 
 2.2.2 Ikhuwa belidlumbana uBonakele uzokwenzani eplasini? (1) 

 2.2.3 Ikhuwa ebelikhuluma noBonakele belikhamba ngani? (1) 
 
 2.2.4 Tlola amagama wabesana bakwaMbuyiseli. (2) 
 
 2.2.5 Mzukwana uBonakele asuka kwaMbuyiseli walalaphi? (1) 
 
 2.2.6 Yitjho bona Liqiniso namtjhana Akusilo iqiniso na. 

 
Inovela le iphetha la uBonakele sekathumbe unongorwana 
webholo. 

 
 
 
(1) 

 
 2.2.7 Ngokuya kwesiqetjhana esingehla, ngabanjani abesanyana umtloli 

abafanisa namaqhegu nabogogo. 
 
(1) 

 
 2.2.8 Ngokuya ngokwesiqetjhana esingehla, khuyini okusitjengisako 

bona uBonakele uzokukhula abe yitsitsirimba yendoda? 
 
(1) 

 
 2.2.9 Tlola umlayezo wenovela le ngamaphuzu AMABILI. (4) 
 
 2.2.10 Tlola unobangela wokuthutha kwakaBonakele esikorokorweni 

sekoloyi abekahlala kiso. 
 
(2) 
[35] 

 
 IMITLOMELO YESIGABA A:  35 

ISIGABA B:  IINDABA EZIFITJHANI 
 
Phendula umbuzo OWODWA kilesisigaba (UMBUZO 3 nofana UMBUZO 4). 

  

 
UMBUZO 3:  UZANGENZANI – DM Jiyane nabanye 
 
IKHONDLO LIYATJHAGALA 
 
Hlathulula ummongondaba kanye nomlayezo wendatjana ethi, 'Ikhondlo liyatjhagala'. 
Ipendulwakho ingadluli emagameni ali-190 ukuya kwama-240. 

  
 
 
 
 
[35] 

 
NOFANA 

 
UMBUZO 4:  UZANGENZANI – DM Jiyane nabanye   
 
IMALI YABANTABAMI   
 
Fundisisa isiqetjhana esilandelako bese uphendula imibuzo.   
 
 Kwathi basayemayema wafika uSoMgudlwa okungasuthi unukelele 

njengeketsi. Bathi bona bamhlathululele ngobujamo bezinto wavuma. Bathi 
nabathi mehlo suka babona umuntu nanguya ngaphetjheya komlambo 
uyatherezela ukhamba asiwa avuka. Kubophane iinhluthu bekuthi yibu 
abentwana belothe kilaba abathathu. UKanabo ezwe esele kumakhaza 
umsisila.  
'Asirhabeni ungasuthi ngubaba loya uzidlele, uzabawele ngesizibeni esiqadu 
kwezibuko.' 
'Uqinisile Kani, gijima phambili hle. Khusungitjele umuntu asuke amuhle athi 
uyokuthatha imali yabantabakhe abuye selaraga iimbuzi. Mhlamunye 
uphambukele ekoponi yemayini nje wafese waziyaya ngekofamadoda.' 
Bagijima njalo amaphaphu aphezulu. Wawa wangabe asavuka. Ekufikeni 
kwalaba abathathu bafunyana kunguye nangambala uMabhena abovu be 
iingazi, amancebanceba, aquma kwaphela. 'Baba! Khuyini?' Kubuza uKanabo 
owafuthumela ngesikhatjhana. UNaDima yena wabhalelwa kuzibamba 
wawuhlaba wawulawula, kwaduma imirhotjha yeqaqana eliseduze. 
'Nga … nga … nga … fa! Ima … li Ba … batjh … Nga … fe … la.'' Ayarhule 
amehlo. Bamgugisane bangasazi iindaba zabo. Ngetjhudu kuvele ikoloyi 
bayijamise kuthi bona ahlathululelwe umtjhayeli ngokubaveleleko, naye 
wangabe asariyada abona umuntu anganabubono. Wakhwezwa ekoloyini, 
uNaDima noSoMgudlwa nabo bakhwela, kudekude esibhedlela. 
UKanabo wagijimela ekhaya athi uyokuthatha iimbulawo zakhe ayokusahlela 
kwaNghodela.      

  

 
4.1 Ngubani ogade akoloda uMabhena imali?   (1) 
 
4.2 Sekuminyaka emingaki amkoloda?   (1) 

4.3 UmkaMabhena ubelethwa kwabani?   (1) 
 
4.4 Nikela amabizo AMABILI wabantwana bakaMabhena.  (2) 
 
4.5 Iyimalini imali uNghodela ayikoloda uMabhena?   (1) 
 
4.6 Ingabe uNghodela wayebizelwani kwaBhuda?  (2) 
 
4.7 Ngokuya ngokwesiqetjhana  esingehla yini ikofi yamadoda?   (1) 
 
4.8 Hlathulula bona uMabhena uhlaselwe bobani begodu bekabuya kuphi?  (3) 
 
4.9 Hlathulula bonyana yini okwafuthumeza uKanabo bona afike kuyise.   (2) 
 
4.10 Babekhamba ngani uBhuda noNghodela nabasa imali kwaMabhena?  (1) 
 
4.11 Hlathulula ngamaphuzu AMABILI bona indatjana le ikhuluma ngani.  (4) 
    
4.12 Nikela igama lakamakhelana owalayitjha uMabhena wamusa esibhedlela.   (1) 
 
4.13 UMasala noKanabo balwela kuphi ?   (1) 
 
4.14 Tlola ibizo lomlingisi elijanyelwe mimitjho elandelako:   
 
 4.14.1 

4.14.2 
4.14.3 

Umntazana olotjolwako kwaBhuda.  
Indodana kaNghodela.    
Umlingisi omkhulu oqalene nomraro wemali. 

(1) 
(1) 
(1) 

 
4.15 
 

Hlathulula bona uKanabo uvezwe njengomlingisi onjani? Sekela 
ipendulwakho ngemida EMIBILI.   

  
(4) 

 
4.16 UMabhena nakayokufuna imalakhe uthole uNghodela angekho, ingabe lokhu 

kutjho bona uNghodela ubebalekile na ? Sekela ngamaphuzu AMABILI.  
  

(4) 
 
4.17 Ucabanga bona indatjana le iphetheke njani. Sekela ipendulwakho.   (3) 

[35] 
 
 IMITLOMELO YESIGABA B:  35 

ISIGABA C:  IINKONDLO 
 
Kilesisigaba phendula imibuzo EMIBILI kwaphela. 

  

 
UMBUZO 5   
 
Fundisisa ikondlo elandelako bese uphendula imibuzo.   
 
Isirholwani – JN Malobola  
 

  

1 
2 
3 
4 
5 
6 
7 
8 
9 
10 
11 
12 
13 
14 

Lizungu labantu boke, 
Silingana abantu boke, 
Mphekeleli wabaya kibobamkhulu, 
Mrhuweleli wetjhada elibaleka iindlebe. 
Sidosa umuntu isikhathi sifikile, 
Iye, nanyana singakafiki. 
 Abanganeno bagida igido 
Lokuzibuyisela ngombana badlelezelwe: 
Ilizwi lesililo lizwakala ngaphetjheya, 

 Wegazi elimbi avuthe amathambo, 
 Atjhe aphelele kungakalinyukwa. 
 UNotjhudu athi asafuthunyezwa,  
 Kuye sephulwe isirholwani. 
Icala ligwetjwa linengi, umbulali uyedwa. 

  

 
 
5.1 Khuyini okuzwakala ngaphetjheya ngokuya kwekondlo le?  (1) 
 
5.2 Tlola umuda osekondlweni ohlathulula bona ukufa kungekwabantu boke.  (2) 
 
5.3 Kukuphi kibobamkhulu okukhulunywa ngakho lapha? (1) 
 
5.4 Khuyini okudosa umuntu isikhathi sifikile nanyana singakafiki?  (2) 
 
5.5 Dzubhula igama elisetjenziswe yimbongi elitjho itayere eliphanyekwa emntwini 

lokha nakatjhiswako.  
 
(1) 

 
5.6 Ukubuyelelwa kwegama u-boke emudeni wokuthoma nowesibili kuveza wuphi 

umqondo. 
 
(2) 

 
5.7 Ingabe umutjho olandelako umumethe siphi isithombengqondo? 

 
Mrhuweleli wetjhada elibaleka iindlebe.    

 
 
(2) 

 
5.8 Emtjhweni olandelako yitjho bona Liqiniso namtjhana Akusilo iqiniso: 

 
Umutjho othi, 'Mphekeleli wabaya kibobamkhulu' umumethe isithombengqondo 
sesihlonipho.    

 
 
 
(1) 

5.9 Ngubani uNotjhudu okukhulunywa ngaye emudeni we-12. (2) 
 
5.10 Emutjhweni 'Icala ligwetjwa linengi, umbulali uyedwa.' Buyelela utlole woke 

umutjho bese uthalela ufanangwaqa.  
 
(½) 

 
5.11 Ucabanga bona ikondlo le imumethe umoya onjani. Nikela ihlobo lommoya 

bese usekela ngephuzu ELILODWA.  
 
(3) 
[17½]

 
NOFANA 

 
UMBUZO 6   
 
Fundisisa ikondlo elandelako bese uphendula imibuzo.   
 
Ithabo likuphi? – JN Malobola  
 

  

1 
2 
3 
4 
5 
6 
7 
8 
 
9 
10 
11 
12 
13 
14 
15 
 
16 
17 
18 
19 
20 
21 
22 
23 
24 
 
25 
26 
27 
28 
29 

Ithabo likuphi? 
Barhuwelela babhibhidlhe igwebu, 
Bathi ikosi ikhona: 
Baphephile babulungekile. 
Maye, ihliziyo lidwala, 
Manwabu welanga nobusuku, 
Badlal' umdlalo wokuphila 
Ukufa kubaqalile. 
 
Mina bengithi baqalile bayabona, 
Mina bengithi bayaya 
Kanti bayabuya, 
Babuya basithi bayaya, 
Emini baz' umakghokgho ikukufa, 
Latjhinga ngumlamuleli wezifo, 
Latjhinga, ikosi nguye. 
 
Pepe-pepe-pepe-pepe ...! 
Pepeza makghokgho beze kuwe, 
Bathukule, barhaye ubafuthe, 
Basale batshehla njengomlotha, 
Bakwaz' ukutjho bona iKos' ikhona. 
Batjho bayifulathele, 
Ikosi kunguwe makghokgho; 
Mina ngidanile. 
Mina bengithi iKos' inabo, 
 
Nabo batjho njalo banjengeengilozi, 
Kghani kunjalo? 
Batjho basikhohlisa bathi bayazi 
Do, abakwaziko kungazi, 
Kungazi iKosi nomkhanyo wayo. 

30 
31 
32 
33 
34 
35 
 
36 
37 
38 
39 
40 
41 

Ngikhanuka isango laphetjheya 
Livuleke ngeyamele kibobamkhulu, 
Ngikhohlwe ngamakholwa anzinyana, 
Ukukhuza akusizi , 
Ukuratharatha lilize, 
Amakholwa ayakholwa. 
 
Ithabo likuphi? 
Ngikhanuka ukulala umlalelafuthi, 
Akusizi iinsizi ziyangidisela  
Ipilo inzima sabusuku, ngidanile; 
Bayaphi abaleleko? 
Abungithathe ubuthongo ngilale. 

  

 
6.1 Bobani laba imbongi ethi, 'emini baz' umakghokgho ikukufa'?  (1) 
 
6.2 
 

Dzubhula ivumelwanothoma etholakala emdeni we-19 nowe-20 bese 
uyayithalela.  

 
(½) 

 
6.3 Yitjho bonyana umutjho olandelando Liqiniso namtjhana Akusilo iqiniso: 

 
Umuda othi, 'Ipilo inzima sabusuku, ngidanile.' umumethe isithombengqondo 
sesenzasamuntu.   

 
 
 
(1) 

 
6.4 Ngiliphi isango laphetjheya elikhanukwa yimbongi?  (2) 
 
6.5 Tlola iinthombengqondo ezimumethwe mimida elandelako.   
 
 6.5.1 

6.5.2 
Manwabu welanga nobusuku. 
Basale batshehla njengomlotha. 

(2) 
(2) 

 
6.6 
 

Endimeni yokuthoma yekondlo dzubhula umuda osihlathululela bona iinhliziyo 
zabantu zilikhuni. 

 
(2) 

 
6.7 Tlola umqondo olethwa mimida elandelako: 

 
Mina bengithi iKosi inabo, 
Nabo batjho njalo banjengeengilozi, 

 
 
 
(2) 

 
6.8 Ngubani umakghokgho okukhulunywa ngaye endimeni yesibili?  (2) 
 
6.9 Hlathulula ummongondaba wekondlo le. Tlola amaphuzu abe MATHATHU 

kwaphela. 
 
(3) 
[17½]

 
NOFANA 

UMBUZO 7   
 
Fundisisa ikondlo elandelako bese uphendula imibuzo.   
 
Umona – MS Ntuli  
 

  

1 
2 
3 
4 
5 
6 
7 
8 
 
9 
10 
11 
12 
13 
14 

Sihlub' abany' iimpiko 
Angazenzeli yena. 
Nguhliziyokul' umafelangendeni, 
Ngumarhudul' amehlw' abovu; 
Wamalangab' atjhisa kutjhisa, 
Abemakhaza kumakhaza. 
Ngunyawo liphapha phezulu, 
Nguhloko sithaya phasi. 
 
Nguhliziyo silal' emini' sivuk' ebusuku; 
Sirhulurhulu sirhuluphel' umnyama, 
Uphetjhulwa mmoya, 
Urhurhulwa mamanzi; 
Upheka kuphakululwa, uphakulula kuphekwa. 
Akwenzako kwaziwa nguye, umona. 

  

 
7.1 Emudeni we-10 imbongi ifanisa umona nani?  (1) 
 
7.2 Kubayini imbongi ithi umona nguhliziyokul' umafelangendeni?  (2) 
 
7.3 Phawula ngommoya wekondlo le ngomuda OWODWA kwaphela.  (2) 
 
7.4 Emdeni wokugcina imbongi ikhuluma ngokuthi, 'Akwenzako kwaziwa 

nguye'. Ngubani kanti akhuluma ngaye lo?  
  

(2) 
 
7.5 Ngokuya ngokwembongi umuntu onomona ufaniswa nomuntu olala emini 

bese kuthi ebusuku avuke enze izinto zakhe ezimbi. Dzubhula bewutlole 
umutjho endimeni yesibili ofakazela lokhu.  

  
 
(2) 

    
7.6 Endimeni yokuthoma dzubhula amagama wezitho imbongi engathekise 

ngazo umuntu onomona.  
  

(2) 
 
7.7 Tlola bona imitjho elandelako imumethe ziphi iinthombengqondo:   
 
 7.7.1 

7.7.2 
Nguhliziyokul' umafela ngendeni.  
Sihlub' abany' iimpiko,   

(2) 
(2) 

 
7.8 Dzubhula umuda ohlathuluIa bona umona awufuni bona abanye abantu 

baphumelele.  
  

(1) 
 
7.9  Tlola ummongondaba wekondlo le ngomuda OWODWA kwaphela. (1½) 

[17½]

UMBUZO 8    
 
Fundisisa ikondlo elandelako bese uphendula imibuzo.   
 
Erholweni Lakonomtjharhelo – MS Ntuli  
 
1       Kwasabalala kwarhatjheka neenqwebu, 
2       Kwasala irubhi labezimu; 
3       UNzunza wazifihla ngeliba lendlala, 
4       UNdala wala ukubona, 
5       Walikhomba liphezu kwefokotho: 
6       Wabona i– Apollo II, 
7       Isehla njengekwekwezi ewako. 
8       Ingwe yamfunza, waveza ifihlo. 
9       Ingwe ebesele iphe uNzunza umhlana, 
10     Yatjhugulukela koNomtjharhelo. 
11     Yabutha amakhakhazelo 
12     Ingakayeleli bona izakutlhurha, 
13     Imirabho idzimelele KwaMhlanga 

 
8.1 Ngisiphi isikhathi esihlathululwa yimbongi emdeni wesi-5?  (1) 
 
8.2 I-Apollo II ifaniswa nani ekondlweni?  (1) 
 
8.3 Ngokuya ngokwekondlo abantu bathe nabandako, banda khulu kiyiphi 

indawo?  
 
(1) 

 
8.4 Ngubani ogade ahleba isitjhaba samaNdebele namakhuwa?  (1) 
 
8.5 Tlola umutjho otjengisa bona kunomuntu owafunjathiswa makhuwa wabese 

uveza ifihlo.  
 
(1) 

 
8.6 Tlola igama lerholo elivezwe ekondlweni.  (1) 
 
8.7 Emudeni wobunane newethoba imbongi iveze igama elithi 'ingwe'. Ingabe 

igameli linqotjhiswe kubani? 
 
(1) 

 
8.8 Tlola bona bukondlo bani obumumethwe mimitjho le:   
 
 8.8.1 

8.8.2 
8.8.3 

UNzunza wazifihla ngeliba lendlala. 
Ingwe yamfunza waveza ifihlo. 
Kwasabalala kwarhatjheka neenqwebu. 

(2) 
(2) 
(2) 

 
8.9 Tlola umutjho otjengisa bona abantu bathi nabarhatjhekako kwasala 

kunganamuntu.  
 
(1) 

8.10 Emideni elandelako thalela ivumelwanothoma. Tlola umutjho woke bese 

uyathalela. 
 
Yatjhugulukela koNomtjharhelo. 
Yabutha amakhakhazelo 

 
 
 
 
(½) 

 
8.11 Ngokubona kwakho emudeni 10-13 imbongi ikhuluma ngani? (3) 
  [17½]
 

IMITLOMELO YESIGABA C:
INANI LOKE:

35 
70 

 


